ԱՄՓՈՓԱԹԵՐԹ
«ԴՊՐՈՑԱՇԻՆՈՒԹՅԱՆ ՀԵՏ ԿԱՊՎԱԾ ԳՆՄԱՆ ԳՈՐԾԸՆԹԱՑՆԵՐԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	ՀՀ տարածքային կառավարման և ենթակառուցվածքների նախարարություն
	ԳՍ/15.2/32149-2023
19.10.2023թ.

	Նախագծից հանել այն դրույթները, որոնք կարգավորվում են Գնումների մասին օրենքով կամ ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված  Գնումների գործընթացի կազմակերպման կարգով՝ նկատի ունենալով այն, որ առաջարկվող Նախագծի կետերը արդեն իսկ գնումների օրենսդրությամբ կարգավորված են։
	Չի ընդունվել: Նախագծով առաջարկվող կարգավորումները տարբերվում են գնումների օրենսդրությամբ սահմանված կարգավորումներից: 

	ՀՀ կրթության, գիտության, մշակույթի և սպորտի նախարարություն
	01/17.2/29055-2023
19.10.2023թ.

	«Դպրոցաշինության հետ կապված գնման գործընթացների կազմակերպման առանձնահատկություններ սահմանելու մասին» ՀՀ կառավարության որոշման նախագի վերաբերյալ առարկություններ և դիտողություններ չունի:
Միաժամանակ, այն դեպքում, եթե այս նոր ընթացակարգը վերաբերելու է միայն այն դպրոցների և կրթահամալիրների կառուցմանը, որոնք ընտրվել են 2023թ.-ին ՀՀ  կրթության, գիտության, մշակույթի և սպորտի նախարարության, ՀՀ տարածքային կառավարման և ենթակառուցվածքների նախարարության և ՀՀ քաղաքաշինության կոմիտեի համագործակցությամբ իրականացված շրջայցերի, ուսումնասիրությունների և ՀՀ փոխվարչապետ Տիգրան Խաչատրյանի մոտ տեղի ունեցած քննարկումների շրջանակներում ճանապարհային քարտեզի մշակման ժամանակ, և չի վերաբերելու մյուս դպրոցների կառուցմանը, որոնք ավելի վաղ էին ընտրվել, ներառված են «300 դպրոցի կառուցման, վերակառուցման և հիմնանորոգման» ծրագրում և որոնց շինարարությունը նույնպես մեկնարկելու է 2024թ.-ին (օրինակ՝ Գողթանիկի մոդուլային կրթահամալիրը, Նավուրի մոդուլային դպրոցը, Երևանի թիվ 109 ավագ դպրոցը և այլն), ապա առաջարկում եմ Նախագծի 1-ին կետում «2024-2026 թվականների ընթացքում պետական բյուջեի միջոցների հաշվին դպրոցաշինության հետ կապված» բառերը փոխարինել «ՀՀ մարզերում կրթական որակյալ ծառայությունների հասանելիության ապահովման» ծրագրի շրջանակներում պետական բյուջեի միջոցների հաշվին իրականացվող դպրոցների և կրթահամալիրների հետ կապված» բառերով: Այս դեպքում կարող է պետք լինել նաև խմբագրել Նախագծի վերնագիրը: Այս առաջարկությամբ նաև հանվում է շինարարական ծրագրերի իրականացման տարեթվերի շեշտադրումը, քանի որ ընտրված ծրագրերի մի մասը կարող է ավարտվել նաև 2027թ.-ի սկզբին, ինչը կֆինանսավորվի 2027թ.-ի պետական բյուջեի միջոցների հաշվին:
	Ընդունվել է: Նախագծում կատարվել են փոփոխություններ:

	ՀՀ արդարադատության նախարարություն
	/27.4/45157-2023
19.10.2023թ.

	«Դպրոցաշինության հետ կապված գնման գործընթացների կազմակերպման առանձնահատկություններ սահմանելու մասին» Կառավարության որոշման նախագծի վերաբերյալ հայտնում ենք հետևյալը.
1. Նախագծով սահմանվում է, որ ՀՀ քաղաքաշինության կոմիտեի և Տարածքային զարգացման հիմնադրամի կողմից 2024-2026 թվականների ընթացքում պետական բյուջեի միջոցների հաշվին դպրոցաշինության հետ կապված շինարարական ծրագրերի գնման գործընթացների կազմակերպումն իրականացվում է Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգով՝ հաշվի առնելով նախագծով սահմանված առանձնահատկությունները:
Մասնավորապես՝ նախագծի 1-ին կետի 1-ին ենթակետի «գ» պարբերությամբ սահմանվում է, որ ենթակապալառուն չպետք է հայտը ներկայացնելու օրվա դրությամբ ներառված լինի «Գնումների մասին» Հայաստանի Հանրապետության օրենքի 6-րդ հոդվածի 1-ին մասի 6-րդ կետով նախատեսված ցուցակում: Մինչդեռ անհրաժեշտ է նկատի ունենալ, որ «Գնումների մասին» օրենքի 6-րդ հոդվածի 1-ին մասով սահմանվում են մի շարք դեպքեր, որոնց առկայության պարագայում անձինք իրավունք չունեն մասնակցելու գնումների ընթացակարգերին: 
Նախագծի 1-ին կետի 1-ին ենթակետի «դ» պարբերությամբ սահմանվում է, որ պայմանագրի գինը գործոնային է: Այս առումով հարկ է նկատի ունենալ, որ «Գնումների մասին» օրենքի 39-րդ հոդվածի 2-րդ մասով սահմանվում է, որ պայմանագրի գինը կարող է լինել գործոնային, երբ պայմանագրի գինը փոփոխվում է պայմանագրով նախատեսված պայմանների (գործոնների) փոփոխության ազդեցությամբ: Հակառակ դեպքում պայմանագրի գինը կայուն է, և կողմերը պարտավոր են պայմանագրային պարտավորությունները ողջ ծավալով կատարել պայմանագրի գնի շրջանակում: 
Որպես նախագծի լիազորող նորմ նախագծի նախաբանում նշվում են «Գնումների մասին» Հայաստանի Հանրապետության օրենքի 5-րդ հոդվածի 1-ին մասի 4-րդ և 6-րդ կետերը և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը: 
«Գնումների մասին» Հայաստանի Հանրապետության օրենքի 5-րդ հոդվածի 1-ին մասի 4-րդ և 6-րդ կետերով սահմանվում է, որ սույն օրենքի նպատակի և պահանջների կատարման ապահովման համար Հայաստանի Հանրապետության կառավարությունը հաստատում է գնումների պլանավորման, գնման առարկայի բնութագրերի հաստատման, գնումների նախնական հսկողության, պայմանագրերի կատարման, կառավարման և ֆինանսավորման կարգը: Ընդ որում, կարգը նախատեսում է կարգավորումներ նաև պայմանագրի կատարման և կառավարման շրջանակում հանրային հսկողության իրականացման հնարավորության ապահովման և դրա կիրառման գործընթացի վերաբերյալ, ինչպես նաև սույն օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները:
Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի համաձայն՝ Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Սույն կետը չի վերաբերում ինչպես սույն կարգի 32-րդ կետի 1-ին ենթակետի «թ» պարբերությամբ և 43-րդ կետով նախատեսված, այնպես էլ այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից:»:
Այսպիսով՝ նշված դրույթներից բխում է, որ Կառավարության որոշմամբ կարող են սահմանվել գնում կատարելու ընթացակարգերի առանձնահատկություններ, սակայն դրանք չեն կարող հակասել «Գնումների մասին» օրենքով սահմանված պահանջներին:
Ելնելով վերոգրյալից՝ գտնում ենք, որ նախագիծն անհրաժեշտ է վերանայել՝ համապատասխանեցնելով «Գնումների մասին» օրենքի պահանջներին:
Միևնույն ժամանակ հարկ ենք համարում նշել, որ «Նորմատիվ իրավական ակտերի մասին» օրենքի 6-րդ հոդվածի համաձայն՝ իրավական ակտի նախագիծը փորձաքննության է ուղարկվում հիմնավորման հետ մեկտեղ, որի մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Ելնելով վերոգրյալից և նկատի ունենալով «Նորմատիվ իրավական ակտերի մասին» օրենքի 1-ին հոդվածի 2-րդ մասի պահանջները՝ հայտնում ենք, որ նախագծին կից անհրաժեշտ է ներկայացնել իրավական ակտի հիմնավորումը, քանի որ առանց նախագծի հիմնավորման պարզ չէ իրավական ակտի ընդունման անհրաժեշտությունը, կարգավորման ենթակա հարաբերությունների ոլորտում ընթացիկ իրավիճակը՝ գործնականում առկա խնդիրները, հնարավոր օրենսդրական բացերը, տվյալ բնագավառում իրականացվող քաղաքականությունը, նախագծով առաջարկվող կարգավորումների բնույթն ու նպատակը և իրավական ակտի ընդունմամբ ակնկալվող արդյունքները:
	




Ընդունվել է մասնակի: Նախագծում կատարվել են փոփոխություններ: «Գնումների մասին» օրենքի 6-րդ հոդվածի 1-ին մասով սահմանված դեպքերը վերաբերում են գնման ընթացակարգի մասնակիցներին: Ենթակապալառուն չի հանդիսանում գնման ընթացակարգի մասնակից:


Ընդունվել է մասնակի: Նախագծում կատարվել են փոփոխություններ: 
 ՀՀ կառավարության 526-Ն որոշման 53-րդ կետով սահմանված է, որ պայմանագրի գինը կարող է լինել գործոնային` այդ պայմանը հրավերով ու պայմանագրով նախատեսված լինելու դեպքում: Նախագծով սահմանված է պայմանագրի գնի գործոնը և դրա կիրառման կարգը, որը չի հակասում գնումների օրենսդրությանը:









Չի ընդունվել է: Որոշման նախագծով կարգավորվում են նաև պայմանագրերի ֆինանսավորման և կառավարման դրույթները, որոնք բխում են «Գնումների մասին» Հայաստանի Հանրապետության օրենքի 5-րդ հոդվածի 1-ին մասի 4-րդ կետի կարգավորումներից:









Ընդունվել է: Որոշման նախագծին կից ներկայացվում է հիմնավորումը: 









	Բացի այդ նախագծում առկա են օրենսդրական տեխնիկայի կանոնների խախտումներ, մասնավորապես՝ 
1/ Նախագծի 1-ին կետի 1-ին ենթակետի «զ» պարբերության համարակալումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 1-րդ հոդվածի 5-րդ մասի պահանջներին, որոնց համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
2/ Նախագծում առկա են մի շարք ուղղագրական սխալներ, վրիպակներ և բառերի կրկնություններ, որոնք անհրաժեշտ է խմբագրել: 
	Ընդունվել է: 
Որոշման նախագծու կատարվել են համապատասխան փոփոխություններ:

	ՀՀ ֆինանսների նախարարություն
	01/26-1/20551-2023
25.10.2023թ.

	նախագծի 1-ին կետի 1-ին ենթակետում՝
- կապված հրավերով բառերից հետո լրացնել (պայմանագրի նախագծով) բառերը.
- ա պարբերությունը շարադրել հետևյալ խմբագրությամբ.
[bookmark: _Hlk149033034][bookmark: _GoBack]ա. հայտի և  պայմանագրի ապահովման չափը հավասար է  հրավերով սահմանված օրինակելի նախագծանախահաշվային փաստաթղթով (փաստաթղթերով) սահմանված կողմնորոշիչ գնի համապատասխանաբար հինգ և տաս տոկոսին: Եթե առկա է տեղակապված նախագծանախահաշվային փաստաթուղթ, ապա ապահովման չափերը հաշվարկվում են այդ փաստաթղթով սահմանված գնի նկատմամբ: Մասնակցի գնային առաջարկը սույն պարբերության մեջ նշված գինը գերազանցելու դեպքում հայտի և պայմանագրի ապահովման չափը հավասար է մասնակցի գնային առաջարկի համապատասխանաբար հինգ և տաս տոկոսին. ,
· բ պարբերության մեջ ոչ ավել, քան բառերը փոխարինել առնվազն բառով,
· դ պարբերության 4-ից 6-րդ նախադասությունները խմբագրել հետևյալ բովանդակությամբ.
· [bookmark: _Hlk149033101]Գործոնը կիրառվում է հիմք ընդունելով յուրաքանչյուր համաձայնագրով նախատեսված աշխատանքները ողջ ծավալով պատվիրատուի կողմից ընդունվելուն նախորդող ամսվա համար ՀՀ ֆինանսների նախարարության կողմից հրապարակված գների ինդեքսի միջինացված ցուցանիշը: Ընդ որում հաշվարկների համար բազային գործոն է հանդիսանում տվյալ համաձայնագիրը կնքվելուն նախորդող ամսվա համար ՀՀ ֆինանսների նախարարության կողմից հրապարակված ինդեքսը: Մինչև համաձայնագրով նախատեսված աշխատանքները ողջ ծավալով պատվիրատուի կողմից ընդունվելուն նախորդող ամիսը ներառյալ, միջինացված ցուցանիշը հավասար մնալու, կամ մինչև 5 տոկոսը ներառյալ աճելու կամ նվազելու դեպքում համաձայնագրի գնի վերահաշվարկ չի կատարվում.
·  զ պարբերության 3-րդ նախադասությունը խմբագրել հետևյալ բովանդակությամբ.
[bookmark: _Hlk149033165] Յուրաքանչյուր դեպքում նվազեցվող (կանխավճարի մարվող) գումարի չափը որոշվում է համաձայնագրի ընդհանուր գնի նկատմամբ վճարվող գումարի համամասնությամբ: Ընդ որում, եթե կանխավճարը գերազանցում է  10 տոկոսը, ապա կանխավճարի մարման ենթակա գումարի վերջին չափին ավելացվում է հետևյալ բանաձևով հաշվարկված գումարը՝ ԱԳ= ԿԾ*(ՊՏ) 
ԱԳ– ավելացվող գումար 
ԿԾ– պետության կողմից տրամադրվող կանխավճարի ծավալ որը գերազանցում է 10%–ը 
ՊՏ– պետական տարեկան պարտատոմսերի վերջին երեք տեղաբաշխումների միջին կշռված եկամտաբերության մակարդակ: 
· է պարբերությունը շարադրել հետևյալ խմբագրությամբ՝
[bookmark: _Hlk149033435] է. որակավորման ապահովման չափը հաշվարկվում է սույն ենթակետի «ա» պարբերությամբ նախատեսված գնի նկատմամբ: Եթե ընտրված մասնակցի՝ սույն ենթակետի բ պարբերությամբ նախատեսված համախառն եկամուտների հանրագումարը՝
- մինչև 2 միլիարդ դրամ է, ապա որակավորման ապահովման չափը հավասար է գնի 30 տոկոսի.
- 2 միլիարդ դրամից մինչև 4 միլիարդ դրամ է, ապա որակավորման ապահովման չափը հավասար է գնի 20 տոկոսի.
- 4 միլիարդ դրամից բարձր է, ապա որակավորման ապահովման չափը հավասար է գնի 10 տոկոսի:
Եթե ընտրված մասնակցի գնային առաջարկը գերազանցում է  գինը, ապա որակավորման ապահովման չափը հաշվարկվում է ընտրված մասնակցի գնային առաջարկի նկատմամբ:»,
- ը պարբերության մեջ սույն պարբերությամբ բառերը փոխարինել սույն ենթակետի «է» պարբերությամբ բառերով:
	

Ընդունվել է: 
Որոշման նախագծու կատարվել են համապատասխան փոփոխություններ:



